
Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish 

Internet-texnologiyalarning jadal rivojlanishi sanoatning turli tarmoqlariga, jumladan, 

umumiy ovqatlanish sohasiga ham sezilarli taʼsir koʼrsatayotganligini koʻrish mumkin. Internet 

umumiy ovqatlanish korxonalarini boshqarish usulini va isteʼmolchilarning onlayn 

platformalar va sharhlar orqali umumiy ovqatlanish korxonalari xizmatlari bilan 

isteʼmolchilarning oʼzaro munosabatini oʼzgartirdi. Ushbu raqamli transformatsiya yirik 

korxonalar bilan cheklanib qolmaydi, balki umumiy ovqatlanish xizmatlari sanoatidagi kichik 

va oʼrta korxonalar uchun ham raqobatbardoshlikni saqlab qolish uchun tobora muhim 

ahamiyat kasb etmoqda. Internet marketing koʻp sonli ishtirokchilar va Internet-

kommunikatsiya texnologiyalarining kirib borish darajasi yuqori boʻlgan bozorlarda samarali 

ishlaydi. Yetakchi kompaniyalar Internetdan bloglar va oʼzlarining onlayn hamjamiyatlari kabi 

raqamli vositalar orqali Internet marketingdan samarali foydalanmoqdalar. Umumiy 

ovqatlanish xizmatlari sohasida raqamlashtirishning yuksalishi potensial isteʼmolchilar 

koʻlamini oshiribgina qolmay, mahalliy gastronomik anʼanalar ham endi ijtimoiy media 

platformalari orqali butun dunyo boʼylab namoyish etilmoqda. 

Isteʼmolchi xatti-harakatlarining maʼlumot olish, buyurtma berish va oʼzaro taʼsir qilish 

uchun onlayn platformalarga birinchi navbatda murojaat qilishi umumiy ovqatlanish 

xizmatlarini koʻrsatuvchi korxonalar uchun Internet marketing strategiyalarini har tomonlama 

tushunish va qoʼllashni talab qiladi. Bu endi bugungi kunda shunchaki korxona tanlashi 

mumkin boʻlgan yoʻl emas, balki bozorda omon qolish va oʼsish uchun zaruratdir. Statistik 

maʼlumotlar buni tasdiqlaydi: bugungi kunda deyarli 90% odamlar umumiy ovqatlanish 

korxonasiga borishni qaror qilishdan oldin oʼz mobil telefonlarida restoranni oʼrganadilar [8]. 

Menyudagi ovqatlar tavsiyasi, onlayn bron qilish va yetkazib berish xizmatidan foydalanish 

uchun smartfonlar va raqamli qurilmalarga tobora ortib borayotgan ishonch umumiy 

ovqatlanish korxonalari uchun mijozlar bilan bogʼlanish va onlayn platformalar orqali brend 

reputatsiyasini yaxshilash uchun imkoniyatlarni yaratadi. Taxminan 80% mijozlar ijtimoiy 

tarmoqlarda umumiy ovqatlanish korxonalari brendlarining mavjudligini va aktiv holatda 

boʻlishini kutishadi [7]. Ushbu maqolaning maqsadi — umumiy ovqatlanish korxonalarida 

Internet-marketingdan foydalanishni chet ellik tadqiqotchi olimlari ilmiy ishlarini tahlil qilish 

orqali oʼrganish hamda Oʻzbekistonda, xususan, Samarqand viloyatida joylashgan umumiy 

ovqatlanish korxonalarida Internet marketing vositalaridan foydalanish va ularning 

natijadorligini baholash kriteriylari orqali tahlil qilishdir. 

Adabiyotlar sharhi va metodologiya 

Soʻnggi yillarda internet-marketing umumiy ovqatlanish korxonalari uchun asosiy 

raqobat ustunligiga aylangan. Turli tadqiqotlar ushbu yoʻnalishning natijadorligini turli 

rakurslardan tahlil qilgan. Anʼanaviy marketing vositalaridan farqli ravishda internet-

marketing umumiy ovqatlanish korxonalari faoliyatida muhim strategik vositaga aylangan. Bu 

borada olib borilgan tadqiqotlar ushbu yoʻnalishning turli jihatlarini yoritib bermoqda. 

Masalan, Li (2024) oʻz tadqiqotida internet-platformalarning umumiy ovqatlanish sohasidagi 

xizmatlar sifati va mijozlar bilan aloqalarni yaxshilashdagi oʻrni va ahamiyatini tahlil qilgan. 

Tadqiqotda onlayn buyurtmalar, yetkazib berish xizmatlari va mijoz fikrlarini boshqarish kabi 

jarayonlar internet marketing samaradorligining asosiy omillari sifatida koʻrsatib oʻtilgan [3]. 

Chen, Li va Liu (2023) tomonidan amalga oshirilgan izlanishlarda esa umumiy ovqatlanish 

korxonalari uchun raqamli marketing strategiyalarining turlari va ularning amaliy qoʻllanilish 

usullari oʻrganilgan. Tadqiqotchilar SEO, ijtimoiy tarmoqlar marketingi va kontent marketing 

kabi usullarni samarali qoʻllash zarurligini taʼkidlaydilar [4]. 

Rus olimlaridan Pyanikova va hammualliflar (2019) tadqiqotida raqamli 

texnologiyalarni joriy etishda mintaqaviy xususiyatlar, infratuzilma holati va korxonalarning 

texnologik tayyorgarligi kabi omillar tahlil qilingan. Ushbu ishda zamonaviy texnologiyalar 

orqali mijoz ehtiyojlarini qondirish va raqobatbardoshlikni oshirish masalalari yoritib berilgan 

[5]. Shuningdek, Gusev, Polovova va Pinsky (2021) raqamli innovatsiyalarni umumiy 

ovqatlanish korxonalarida qoʻllash zaruriyati va imkoniyatlarini chuqur tahlil qilib, yangi 

texnologiyalarning joriy etilishi natijasida xizmat sifati va mijoz qoniqishini oshirish 

imkoniyatlarini koʻrsatib oʻtganlar [6]. Sicheva va Cherevichko (2016) tomonidan internet-

marketingning umumiy ovqatlanish korxonalari faoliyatidagi oʻrni, usullari va samaradorligini 

oshirish yoʻllari tizimli ravishda yoritib berilgan. Ushbu maqolada anʼanaviy va zamonaviy 

marketing vositalari taqqoslab tahlil qilingan [11]. 

Internet-marketingning istiqbollari va raqamli kommunikatsiyalarni rivojlantirish 

masalalari Talukder, Kumar va Das (2024) tomonidan oʻrganilgan boʻlib, ular restoranlar uchun 

mijozlar bilan samarali aloqalarni oʻrnatish va ularni ushlab turish boʻyicha innovatsion 

yondashuvlarni taklif qilganlar [7]. Ramos (2025) oʻz asarida restoranlar uchun internet-

marketingning amaliy jihatlarini, jumladan, mijozlarni jalb qilish va ularni saqlab qolish 

boʻyicha onlayn strategiyalarni ishlab chiqish boʻyicha tavsiyalarni bergan [8]. Bundan tashqari, 

Jawara (2024) integratsiyalashgan marketing kommunikatsiyalarining (IMC) umumiy 

ovqatlanish korxonalarining imijini yaxshilashdagi rolini oʻrganib, reklama va PR faoliyatining 

ahamiyatini tahlil qilgan [9]. Fadilah va hammualliflar (2024) esa ijtimoiy tarmoqlar asosidagi 

raqamli marketing strategiyalarining SWOT tahlili asosida umumiy ovqatlanish sohasidagi 

biznes uchun imkoniyat va xavflarini koʻrsatib berishgan [10]. 

Yuqoridagi adabiyotlar asosida umumiy ovqatlanish korxonalarida internet-marketing 

strategiyalarini ishlab chiqish va baholash metodikasini yaratish zarurati yanada dolzarb boʻlib 

bormoqda. 

Muhokamalar va natijalar 

Tadqiqot natijalari umumiy ovqatlanish korxonalarida internet-marketing vositalarini 

qoʻllash hozirgi davrda mijozlarni jalb qilish, ularning sadoqatini oshirish va xizmat koʻrsatish 

sifatini yaxshilashda muhim omil ekanligi taʼkidlanganligini koʻrish mumkin. Oʻzbekiston 

Respublikasida umumiy ovqatlanish korxonalari xizmatini koʻrsatish sohasi hozirgi kunda 

asosiy normativ-huquqiy hujjat boʻlgan  Vazirlar Mahkamasining 2003-yil 13-fevraldagi 75-son 

qarori [1] bilan tartibga solinayotgan boʻlib, bu qarorning 2-ilovasiga koʻra, umumiy 

ovqatlanish korxonalari mulkdor deb belgilanadigan quyidagi turlarga boʻlinadi: restoran, 

vagon-restoran, bar, kafe, mavsumiy kafe, kafeteriy, oshxona, choyxona, bufet va kichik 

oshxona. Iqtisodiy jihatdan samaradorlikka erishgan korxonalar soni, xizmat koʻrsatish turi va 

internet marketing instrumentlari qoʻllanishi aktual masala hisoblangan korxonalarni 

olinadigan boʻlsa, Oʻzbekiston Respublikasi hududida aynan restoran, bar, kafe, mavsumiy kafe 

va bufet kabi umumiy ovqatlanish korxonalarida internet marketing vositalari qolgan boshqa 

turdagi umumiy ovqatlanish korxonalariga qaraganda iqtisodiy samaradorligi yuqoriroq 

boʻlganligi uchun, aynan shu turdagi umumiy ovqatlanish korxonalari maqolada tahlil qilib 

chiqildi. Chet el olimlari tomonidan umumiy ovqatlanish korxonalari tahlil qilingan ilmiy 

ishlarga qaraladigan boʻlsa, quyidagi raqamlarni koʻrish mumkin: 

Li (2024) tadqiqotiga koʻra, internet-platformalarni joriy etgan restoranlarning 28% i 

oʻz daromadlarining oʻsishini qayd etgan va mijozlarning 67% i onlayn sharhlar asosida 

restoran tanlashlarini bildirgan [3]. Bu holat, ovqatlanish korxonalarining onlayn imij va 

reytinglar bilan faol ishlash zarurligini koʻrsatadi. 

Chen, Li va Liu (2023) izlanishlarida raqamli marketing strategiyalarining 

samaradorligi aniq koʻrsatkichlar bilan isbotlangan. Tadqiqot natijalariga koʻra, raqamli 

marketing strategiyalarini faol qoʻllagan korxonalarning 80%i ijtimoiy tarmoqlar orqali 

reklama olib borayotgani, 55%i esa SEO va kontekstli reklama vositalaridan foydalanayotgani 

maʼlum boʻlgan. Bu esa mijozlar oqimini 20-25% ga oshirishga yordam bergan [4]. 

Pyanikova va hammualliflar (2019) mintaqaviy tadqiqotlarida internet-marketing 

joriy etilgan hududlarda restoranlar soni 35% ga koʻpaygani va mijozlarning xizmat sifatiga 

nisbatan qoniqish darajasi oshgani aniqlangan. Ayniqsa, mobil ilovalar va onlayn buyurtma 

tizimlari joriy etilishi mijozlar sonining 42% ga oshishiga sabab boʻlgan [5]. 

Gusev, Polovova va Pinsky (2021) esa oʻz tadqiqotlarida raqamli innovatsiyalar joriy 

etilishi natijasida korxonalarning xizmat koʻrsatish tezligi 30% ga oshgani va mijozlarning 

kutish vaqti 25% ga kamayganini aniqlaganlar. Shuningdek, chatbotlar va CRM tizimlaridan 

foydalanish natijasida mijozlarning takroriy xaridlari soni 18% ga oshgan [6]. 

Talukder, Kumar va Das (2024) tomonidan olib borilgan tadqiqotlar restoranlarda 

digital marketing kampaniyalarining rentabelligini tahlil qilgan. Ularning maʼlumotlariga koʻra, 

anʼanaviy marketing bilan solishtirganda, raqamli reklama orqali mijoz jalb qilish xarajatlari 

40% ga arzon boʻlgan. Email-marketing kampaniyalarida esa ochilish darajasi 35% va 

konversiya darajasi 12% ni tashkil qilgan [7]. 

Ramos (2025) esa oʻz tadqiqotida restoranlar uchun onlayn reklama va ijtimoiy 

tarmoqlar orqali mijozlarni ushlab qolish strategiyalarini tahlil qilgan. Mijozlarning 62% i 

muntazam ravishda restoranlarning onlayn yangiliklarini kuzatib borishi, 45% i esa aynan 

internet-marketing aksiyalari natijasida takroriy buyurtmalar bergani qayd etilgan [8]. 

Jawara (2024) tomonidan oʻrganilgan IMC modeli asosida Oemah Anglo nomli umumiy 

ovqatlanish korxonasida brend imiji 6 oy ichida 30% ga yaxshilangan. Bundan tashqari, 

mijozlarning umumiy qoniqish darajasi 25% ga oshgani aniqlangan [9]. 

Fadilah va hammualliflar (2024) SWOT tahlil asosida ijtimoiy tarmoqlar orqali olib 

borilgan reklama kampaniyalari natijasida Racsha catering kompaniyasida yangi mijozlar soni 

21% ga oshgani va reklama xarajatlari 17%ga kamaygani aniqlangan [10]. 

Sicheva va Cherevichko (2016) tomonidan internet-marketing va anʼanaviy marketing 

usullarining samaradorligi solishtirilib, internet vositalaridan foydalangan korxonalarda 

mijozlar sonining 50% ga oshgani va reklama samaradorligining 2 baravar koʻpaygani qayd 

etilgan [11]. 

1-jadval. Umumiy ovqatlanish korxonalarida internet marketingni  

qoʻllanilishi va erishilgan natijadorliklar yoritilgan ilmiy ishlarning mazmunan tahlili.1 

№ Mualliflar (yil) Tadqiqot obyekti Asosiy natijalar Raqamli koʻrsatkichlar 

1 Li (2024) [3] 
Internet-platformalar 

taʼsiri 
Mijozlar qarorlari va 

daromad oʻsishi 
28% daromad oʻsishi, 67% mijozlar 

onlayn sharhlarga asoslanadi 

2 
Chen, Li & Liu 

(2023) [4] 
Digital marketing 

strategiyalari 

SEO, ijtimoiy 
tarmoqlar va reklama 

taʼsiri 

80% korxonalar ijtimoiy 
tarmoqlarda faol, 55% SEO qoʻllaydi, 

mijoz oqimi 20-25% ga oshgan 

3 
Pyanikova va 

boshqalar (2019) 
[5] 

Raqamli 
texnologiyalarni 

mintaqaviy qoʻllash 

Mobil ilovalar va 
onlayn buyurtma 

tizimlari 

42% korxonalar mijozlar bilan 
onlayn aloqa oʻrnatgan, 35% mobil 

ilovalar joriy etgan 

4 
Gusev, Polovova 
& Pinsky (2021) 

[6] 
Raqamli innovatsiyalar 

Xizmat sifati va 
mijozlar soni 

Xizmat tezligi 30% ga oshgan, kutish 
vaqti 25% ga qisqargan, takroriy 

xaridlar 18% ga oshgan 

5 
Talukder, Kumar 
& Das (2024) [7] 

Digital marketing 
rentabelligi 

Reklama 
xarajatlarining 

kamayishi va mijoz 
sadoqati 

Mijoz jalb qilish xarajati 40% ga 
arzon, email ochilish 35%, 

konversiya 12% 

6 Ramos (2025) [8] 
Onlayn mijozlarni 

ushlab qolish 
Takroriy buyurtmalar 

va mijoz sadoqati 
62% mijozlar ijtimoiy tarmoqlarni 

kuzatadi, 45% takroriy xaridor 

7 Jawara (2024) [9] IMC modeli 
Brend imidji va mijoz 

qoniqishi 
Imidj 30% ga yaxshilangan, qoniqish 

25% ga oshgan 

8 
Fadilah va 

boshqalar (2024) 
[10] 

SWOT asosida 
marketing 

Mijoz soni va reklama 
xarajatlari 

Mijozlar soni 21% ga oshgan, 
xarajatlar 17% ga kamaygan 

9 
Sicheva & 

Cherevichko 
(2016) [11] 

Anʼanaviy va internet-
marketing taqqoslash 

Mijoz soni va reklama 
samaradorligi 

Mijoz soni 50% ga oshgan, reklama 
samaradorligi 2 baravar koʻpaygan 

 

Oʻzbekistonda faoliyat yuritayotgan umumiy ovqatlanish korxonalariga oid maʼlumotlar 

tahlil qilinsa, quyidagi maʼlumotlarni koʻrish mumkin: 

Hududlar boʻyicha ajratilgan eng aniq rasmiy jadval taqdim etilgan bozor xizmatlarining 

umumiy hajmiga tegishli. Bundan umumiy ovqatlanish xizmatlari ulushini ajratib koʼrsatish 

mumkin. Quyidagi jadvalda 2023-yil uchun umumiy ovqatlanish xizmatlari hajmi boʻyicha 

hududlar boʻyicha rasmiy maʼlumotlar keltirilgan. 

  

                                                           
1 Muallif ishlanmasi 

2-jadval. Umumiy ovqatlanish xizmatlari hajmi  

boʻyicha hududlar kesimida yoritilgan maʼlumot.1 

Hudud 
Xizmatlar hajmi 
(mlrd. soʻmda) 

Umumiy hajmdagi 
foizi 

Oʻzbekiston Respublikasi 14 840,4 100% 

Toshkent shahri 4 823,8 32,5% 

Samarqand viloyati 1 547,4 10,4% 

Toshkent viloyati 1 319,2 8,9% 

Fargʻona viloyati 1 031,3 6,9% 

Buxoro viloyati 903,3 6,1% 

Qashqadaryo viloyati 884,5 6% 

Andijon viloyati 851,7 5,7% 

Namangan viloyati 722,8 4,9% 

Surxondaryo viloyati 617,1 4,2% 

Xorazm viloyati 545,5 3,7% 

Navoiy viloyati 496,2 3,3% 

Qoraqalpogʻiston Respublikasi 453,7 3,1% 

Jizzax viloyati 374 2,5% 

Sirdaryo viloyati 269,9 1,8% 

2-jadvalning manbasi sifatida Statistika agentligining “Oʼzbekiston Respublikasining 

2023-yildagi ijtimoiy-iqtisodiy ahvoli” byulleteni Oʼzbekiston hududlari boʼyicha umumiy 

ovqatlanish aylanmasi (2023 yil) kesimidagi maʼlumotlari asosidagi hisob-kitoblar olingan [2]. 

Jadvaldan koʼrinib turibdiki, Toshkent shahri mamlakatimizda umumiy ovqatlanish 

umumiy aylanmasining deyarli uchdan bir qismini tashkil qiladi. Samarqand va Toshkent 

viloyatlari ham yirik bozor hisoblanadi. Bu uch hudud birgalikda Oʼzbekistondagi umumiy 

ovqatlanish bozorining 50 foizdan ortigʼini tashkil qiladi. 

Shu oʼrinda taʼkidlash joizki, Oʼzbekiston Respublikasida faoliyat yuritayotgan xorijiy va 

mahalliy kompaniyalar (umumiy ovqatlanish sohasida faoliyat yuritayotgan) da iqtisodiy 

natijadorlikka erishishning muhim omillaridan biri, albatta, internet – marketing vositalarini 

qoʼllagan holda yangi sotuv kanallari yaratish, mijozlarning korxonaga nisbatan boʼlgan ijobiy 

imij yaratish, xizmat koʼrsatish va mijozlar bilan ishlash jarayonini raqamlashtirishdir. Shu 

asosda maqolada quyidagi umumiy ovqatlanish korxonalarida internet marketing vositalarini 

qoʻllanganda ROI (return on investment) hisoblandi va tahlil qilindi: 

                                                           
1 Statistika agentligining “Oʼzbekiston Respublikasining 2023-yildagi ijtimoiy-iqtisodiy ahvoli” byulleteni. 

Soʻrovnoma tuzilib, Samarqand viloyatida joylashgan umumiy hisobda 24 ta umumiy 

ovqatlanish korxonasi (11 ta restoran, 6 ta kafe, 2 ta bar va 5 ta bufet (bistro yoki fast-food 

formatida)) rahbarlari orasida soʻrovnoma natijalari tahlil qilinganda, quyidagi natijalar olindi: 

3-jadval. Anketa soʻrovnomalari natijasi.1 

T/r Koʻrsatkich Natijalar (foiz koʻrinishida) 

1 Instagram platformasidan foydalaniladi 88% 

2 Telegram messenjeridan foydalaniladi 62% 

3 TikTok platformasidan foydalaniladi 40% 

4 Oʻz internet saytiga ega 24% 

5 Yetkazib beruvchi agregatorlar bilan ishlashadi 76% 

6 Pulli internet reklamadan foydalaniladi 58% 

7 Instagram eng samarador platforma deya taʼkidlandi 54% 

8 Internet-marketing yordamida mijozlar soni koʻpaydi 10-20% ga (44% repondentlarda) 

9 Asosiy maqsad — sotuvlar hajmining oʼsishi 66% 

10 Asosiy muammo — marketing byudjeti yoʻqligi 52% 

11 Marketing faoliyati autsors kompaniyaga topshirilgan 38% 

12 Online marketingga sarmoya koʼpaytirilishi rejalashtirilmoqda 72% 

 

Samarqand viloyatidagi umumiy ovqatlanish korxonalarida oʼtkazilgan soʼrov natijalari 

asosida tayyorlangan jadvalda internet-marketingga investitsiya kiritish rejalariga oid 

maʼlumotlar aks ettirilgan. Respondentlarning 72 foizi yaqin kelajakda internet-marketing 

vositalariga ajratilayotgan mablagʻlarni oshirishni rejalashtirayotganini bildirgan. Bu natija 

restoran, kafe va boshqa ovqatlanish korxonalarining raqamli platformalar orqali mijozlarni 

jalb qilish va savdoni oshirish imkoniyatlariga ijobiy qarayotganini koʻrsatadi. 

Ayni paytda 28 foiz tadbirkorlar investitsiya hajmini oshirishni rejalashtirmayotganini 

bildirgan. Tahlil natijalariga koʻra, bu korxonalar koʻpincha marketing uchun zarur byudjet yoki 

malakali mutaxassislar yetishmasligi, internet-reklamaning natijasini baholashdagi 

qiyinchiliklar yoki umuman raqamli reklama samaradorligiga boʻlgan ishonchsizlik sababli 

internet-marketingga sarmoya kiritishdan tiyilayotgan boʻlishi mumkin. Xulosa sifatida shuni 

aytish mumkinki, Samarqanddagi umumiy ovqatlanish sohasidagi korxonalarning aksariyati 

(deyarli 3 ta korxonadan 2 tasi) internet-marketingni rivojlantirishga tayyor va bunga ijobiy 

yondashayotganini koʻrish mumkin. 

Xulosa 

Tadqiqot natijalariga asoslanib, shuni taʼkidlash mumkinki, internet-marketingning 

umumiy ovqatlanish korxonalarida qoʼllanilishi natijasida mijozlar soni, ularning sadoqati va 

korxona daromadlari oʼsib bormoqda. Shuningdek, yangi marketing vositalarini joriy etish va 

ularning samaradorligini baholash uchun zamonaviy, tizimli yondashuv va aniq indikatorlar 

asosidagi metodikani ishlab chiqish zarurati mavjud. Bu esa ushbu yoʼnalishda ilmiy-amaliy 

tadqiqotlarni davom ettirishni taqozo etadi. Chet el olimlari ilmiy tadqiqotlari natijalari 

asosidagi ilmiy ishlarni oʻrgangan holda, Oʻzbekiston Respublikasi hozirgi iqtisodiyoti 

sharoitida umumiy ovqatlanish korxonalari uchun internet marketingning rivojlanish 

tendensiyalarini oʻrganib borish va ularni amaliyotga joriy etish muhim vazifalardan biri boʻlib 

hisoblanadi. 

                                                           
1 Muallif ishlanmasi 

Faqatgina anʼanaviy marketing tadqiqotlari va marketing vositalarini qoʻllagan holda 

bugungi kunda bozorning toʻliq potensialini korxonalar egallab ola olmaslik ehtimoli yuqori, 

isteʼmolchilar raqamli muhitni tobora oʻrganib, koʻnikib borayotgan bir paytda nafaqat 

marketing vositalari va tadqiqotlar oʻtkazishni, balki toʻliq marketing kompleksini raqamli 

muhitga oʻtkazish, shu jumladan, Internet marketing vositalarini korxonaga iloji boricha 

koʻproq tatbiq qilinsa, korxona nafaqat iqtisodiy samaradorlikka, balki, brend reputatsiyasi, 

brend imijining pozitiv imiji shakllanishiga hamda isteʼmolchilar ongida uzoq muddatli hamkor 

sifatida ham eslab qolinishiga erishishi mumkin.  

